
         
 

 
 

EUSKARAN ADOS! MAHAIA 
 

AKTA 
 

  

EGUNA 2026-01-26 

  

ORDUA 18:00 

  

TOKIA UDALETXEKO BATZAR ARETOAN 

 

PARTAIDEAK Zubimusu Ikastolako ordezkaria 

Galtzaundi Tolosaldeko euskaltzaleen elkarteko ordezkaria 

UEMAko ordezkaria 

Galtzaundikidea 

Euskara zinegotzia EHBildu 

Euskara teknikaria 

 

*OHARRA: Akta publikoa izango denez, datuen babesagatik, ez dira 
izen-abizenak jarriko. 
 

  

 
 

AZTERTUTAKO GAIAK 
 

 

 

 

 

 

 

1. AURREKO BILERAN JASOTAKO AKTAREN ONARPENA 

 

Akta aho batez onartu da. Hemendik aurrera akta jaso eta ahalik eta azkarren bidaliko 

da. Hurrengo bileraren deialdiarekin batera berriz bidaltzea ere onartu da. 

 

 

2. MERKATARITZA LANKETA 

 

2026ko merkataritzaren lanketarekin hasi direla aipatu du Galtzaundiko ordezkariak. 
Urtarrilean merkealdi kanpainarekin hasi dira. UEMAren merkealdia kartelak eta 
bestelako kartel espezifikoagoak banatu dituzte sei establezimendutan. 

Martxo hasieran Stock azoka egingo dute eta orduan ere kartelak egingo dituzte.  



         
 

 

Udan, ohiko lanketa jarraitua, ekaina-uztailean. Orduan UEMAren Bertatik bertara 
kanpainaren materiala ere banatuko dute, eta herriko festak gertu direla aprobetxatuz, 
festetako kartelak egingo dituzte. 

Irailean berriz Stock azoka, eta udazkenean arlo jakin bateko lanketa berezia, nahiz eta 
oraindik arlo hori zein izango den erabaki gabe eduki. 

Euskara zinegotziak aipatu du Hirigintza Sailakoei gogorarazi behar zaiela jendea 
jarduera baimenak eskatzera datorrenean, dirulaguntzen berri eman behar dietela, eta 
baita, onartu berriak dituzten establezimenduak irekitzeko dirulaguntzak eskatzera 
datozenei ere. 

 

 

3. 2026KO KALE-NEURKETA 

 

 

Soziolinguistika Klusterrak bidalitako proposamena onartzea erabaki da. Aurreko 

bileran Tolosaldea guztian UEMAk eta Galtzaundik egingo dutela neurketa aipatu 

bazen ere, Anoetan, beste urteetan bezala, Soziolinguistika Klusterrarekin batera 

egingo dute. Beraz, bi herri izango gara Soziolinguistika Klusterrarekin egiteko 

Tolosaldean. 

Bost urtez behin egiten den neurketa izanda, eta hainbeste urtetan Udalak 

Soziolinguistika Klusterrarekin batera egin duenez neurketa, egokiago iruditu zaigu 

berriz ere neurketa beren bidez egitea, datuak osatuagoak izateko alderatzeko garaian. 

Bestea da, Soziolinguistika Klusterrari eskatzea eskualdean lanean jarraitu ahal izateko, 

datuak lehenbailehen eskuratu behar ditugula. Izan ere, aurreko neurketan, 2021ean, 

landa-lana egin eta urtebetera jaso genituen datuak, eta horrek eskualdeko lanean 

eragina izan zuen, UEMAren datuak lehenago eskuratu baitzituzten beste herriek. 

Orain aurkeztu duten egutegiaren arabera, landa-lana egin eta sei hilabetera jasoko 

genituzke emaitzak. Horrela izan dadila bermatzea eskatuko zaie. 

 
 
 

4.  24. KORRIKA 

 

24. Korrika martxoaren 23an pasako da gure herritik. Iruratik iritsiko da eta bidegorri 

berria igaro ondoren, zuzen-zuzen Kale Berrian barrena, Txermin aldera pasako da, eta 

handik Zubimusutik Zizurkilera.  

Korrika antolatzeko osatu den batzordearen lehen bilera urtarrilaren 20an izan zen. 

Ikusita gauez igaroko dela Korrika nagusia, Korrika txikia egitea pentsatu da Korrika 

batzordean. Astelehenean bertan egin daiteke arratsaldean, eta Zizurkilekin batera 



         
 

 

beste urteetan bezala. Asmoa da datorren astean bertan bilera bat egitea 

ikastetxeekin Korrika txikia antolatzen hasteko. 

Korrika igaroko den arratsaldean, zenbait ekintza ere egin litezkeela aipatu zuten 

(afaria, barrikotea…). 

Korrika laguntzaile izateko, whatsappez mezu bat bidaltzea pentsatu da, internet bidez 

egitea aholkatuz.  

Korrikako petoak Galtzaundik eskatuko ditu eskualderako. Denda pare batean jar 

daitezke saltzen, Titaren eta Eizmendi armategian, adibidez. 

Materiala saltzeko egun bat ere aukeratu daitekeela aipatu zen, baina eguna zehaztu 

gabe. 

Korrika lagun egiteko, iristen direnean banatuko dira establezimenduetan. 

Korrika batzordearen hurrengo bilera, otsailaren 11n izango da. Kartelen bidez 

zabalduko da deialdia. 

 

5. EUSKARA IKASLEEN DATUAK 
  

Aurtengo ikasturtean Andoaingo AEK euskaltegian dauden ikasleen kopuruak pasa 

dizkigute AEK-koek. Beren esanetan zer pentsatua eman die Zizurkil eta Amasa-

Villabonako ikasle kopuru altuak. 

Beraz, datorren ikasturteari begira buelta batzuk eman beharko dizkiogu egiten dugun 

eskaintzari. Agian, eskaintza hain zehatza egiteak ez dio herrian taldeak sortzeari 

onurarik ekartzen. Dena aztertu beharko dugu beraz, hurrengo ikasturteko eskaintza 

egiterakoan. 

 

6. ATARIAKO HARPIDETZAK 
 

Villabonan C1 ikastaroa egiten ari diren ikasleei urtebetez ATARIAko harpidetza 

ordaindu die Udalak, euskarazko irakurzaletasuna sustatzeko asmoz.  

Oraingoan ATARIAko harpidetza sustatu den bezala, ondorengo urteetan AIURRIko 

harpidetzak edo sustatu daitezke. 

 

7. AIZTONDON HIKA BULTZATZEKO PROPOSAMENA 
 



         
 

 

Aiztondoko lau alkaterekin egingo dute bilera Badihardugu Euskara Elkartekoek eta 

Hikaren lanketa egin duen herriko galtzaundikideak. Bilera eguna zehazteke dago 

oraindik, baina Zizurkil, Asteasu, Aduna eta Villabonako alkateek bileran parte hartzea 

litzateke helburua.  

 

 

8. NORBERAK LEKARKEENA 

 

- Galtzaundiko ordezkariak adierazi du urtarrilaren 31n izango dela Bota 

erantzuna! lehiaketaren finala Gurea antzokian. Zazpi taldek  hartu dute parte, 

eta zazpiek izango dute parte hartzeko aukera. Amasa-Villabonako talderik ez 

da egon. 

 

 

9.  HURRENGO BILERAREN DATA ZEHAZTU 

 

Euskaran Ados! mahaiaren hurrengo bilera 2026ko otsailaren 23an izango da, 

arratsaldeko 18:00etan, udaletxeko batzar aretoan. 

 


